Біз бәріне пайдалы болғымыз келеді.

     	Бүгін Мәжіліс депутаттары Мұхтар Ерман, Павел Казанцев және Снежанна Имашева Нұр-Сұлтан қаласындағы құрылыс материалдарын шығаратын зауыт «Экотон+» АҚ-на барды. 
[bookmark: _GoBack]Бұл нысан 2004 жылы іске қосылған. Қазіргі уақытта компания жобалық қуаты 200 мың текше метр болатын Нұр-Сұлтан және Ақтөбе қалаларында екі зауытта газдалған бетон өндірумен айналысады. Өндірістің жалпы қуаты жылына шамамен 400 мың текше метрді құрайды. 
Кәсіпорын қызметімен танысқан депутаттар, еңбек ұжымымен кездесті. Онда халық қалаулылары қабылданған заңдардың мәнін қарапайым түрде түсіндіріп, сайлаушылармен кері байланыс орнатты. Кездесулер барысында депутаттарға жұмысшыларды толғандырған бірқатар сұрақтар қойылды. 
Атап айтқанда, жол құрылысы, электр энергиясын тұтыну үшін түнгі тарифті қайтару және ипотекалық қарыздарды қайта құрылымдау сияқты мәселелердің көтерілгенін айтты. Депутаттар аталған мәселелердің мұқият зерттеліп, назарларына алатынын жеткізді.


